
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Անհրաժեշտությունը
ՀՀ կառավարության «Հայաստանի Հանրապետության 2023 թվականի պետական բյուջեի մասին» օրենքում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» որոշման նախագծի ընդունումը անհրաժեշտ է 2023 թվականի ՀՀ պետական բյուջեով նախատեսված 1064 «Հանրային ծառայությունների ոլորտի կարգավորում» ծրագրի 11003 «Էներգետիկայի բնագավառում նախորդ տարվա ընթացքում իրականացված ներդրումների տեխնիկական աուդիտի իրականացում» միջոցառման կատարումն ապահովելու նպատակով:
2. Ընթացիկ իրավիճակը և իրավական ակտի ընդունման անհրաժեշտությունը

ՀՀ հանրային ծառայությունները կարգավորող հանձնաժողովի (այսուհետ՝ Հանձնաժողով) կողմից 2023 թվականի կարիքների համար «Գազպրոմ Արմենիա» ՓԲ ընկերության 2022 թվականի ներդրումային գործունեության տեխնիկական աուդիտի ծառայությունների ձեռքբերման նպատակով թվով 3 գնման ընթացակարգ է կազմակերպել։ Գնման ընթացակարգերն են.
1. ՀԾԿՀ-23/1-ԳՀԾՁԲ - մասնակցել է «Գրանթ Թորնթոն» ՓԲԸ-ն, ներկայացված գնային առաջարկը կազմել է 32,40 մլն (երեսուներկու միլիոն չորս հարյուր հազար) ՀՀ դրամ։ Ընթացակարգը չկայացած է հայտարարվել։
2. ՀԾԿՀ-23/4-ԳՀԾՁԲ - մասնակցել են «Գրանթ Թորնթոն» ՓԲԸ-ն և «Բեյքեր Թիլլի Արմենիա» ՓԲԸ-ն։ Ներկայացրած գնային առաջարկներն են՝ համապատասխանաբար 32,40 մլն (երեսուներկու միլիոն չորս հարյուր հազար) ՀՀ դրամ և 31,68 մլն (երեսունմեկ միլիոն վեց հարյուր ութսուն հազար) ՀՀ դրամ։ Ընթացակարգը չկայացած է հայտարարվել։

3. ՀԾԿՀ-23/5-ԳՀԾՁԲ - մասնակցել են «Գրանթ Թորնթոն» ՓԲԸ-ն և «Բեյքեր Թիլլի Արմենիա» ՓԲԸ-ն։ Ներկայացրած գնային առաջարկներն են՝ համապատասխանաբար 32,40 մլն (երեսուներկու միլիոն չորս հարյուր հազար) ՀՀ դրամ և 21,60 մլն (քսանմեկ միլիոն վեց հարյուր հազար) ՀՀ դրամ։ «Բեյքեր Թիլլի Արմենիա» ՓԲԸ-ի գնային առաջարկը չէր գերազանցում նախահաշվային գինը, սակայն ընկերության տվյալները բացակայում էին աուդիտորական կազմակերպությունների, աուդիտորների և փորձագետ հաշվապահների ռեեստրում, որը հրապարակված է մասնագիտացված կառույցի պաշտոնական ինտերնետային կայքում։ Ընթացակարգը չեղյալ է հայտարարվել։

Հաշվի առնելով վերոգրյալը ՝ անհրաժեշտություն է առաջացել պլանավորած գումարն ավելացնել՝ սահմանելով 32,00 մլն (երեսուներկու միլիոն) ՀՀ դրամ։  Մինչդեռ ՀՀ կառավարության «Հայաստանի Հանրապետության 2023 թվականի պետական բյուջեի մասին» օրենքի և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման համաձայն ՀՀ հանրային ծառայությունները կարգավորող հանձնաժողովի բյուջեով «Գազպրոմ Արմենիա» ՓԲ ընկերության 2022 թվականի ներդրումային գործունեության տեխնիկական աուդիտի ծառայությունների ձեռքբերման համար նախատեսված է եղել 21,60 մլն ՀՀ դրամ։     
3. Կարգավորման նպատակը 
· բարձրացնելու հանրության և շահագրգիռ բոլոր կողմերի մոտ ընկերությունների ներդրումային գործունեության նկատմամբ օբյեկտիվ և հիմնավոր գնահատականի ձևավորման նկատմամբ վստահություն,

· բարձրացնելու սակագների սահմանման և վերանայման գործընթացի հիմնավորվածություն,

· դրական ազդեցություն ունենալու կարգավորվող սակագների վրա,

· բացառելու սակագների ձևավորման գործընթացում հաշվի առնվող գործոնների նկատմամբ կարգավորվող անձանց միջամտությունը կամ ներգործություն:
4. Ակնկալվող արդյունքը
ՀՀ կառավարության «Հայաստանի Հանրապետության 2023 թվականի պետական բյուջեի մասին» օրենքում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» որոշման նախագծի ընդունումը անհրաժեշտ է 2023 թվականի ՀՀ պետական բյուջեով նախատեսված 1064 «Հանրային ծառայությունների ոլորտի կարգավորում» ծրագրի 11003 «Էներգետիկայի բնագավառում նախորդ տարվա ընթացքում իրականացված ներդրումների տեխնիկական աուդիտի իրականացում» միջոցառման կատարման ապահովելուն:
5. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ հանրային ծառայությունները կարգավորող հանձնաժողովի կողմից։

6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
 «Հայաստանի Հանրապետության 2023 թվականի պետական բյուջեի մասին» օրենքում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության 2023 թվականի պետական բյուջեում եկամուտներն ու ծախսերը կավելանան 10,40 մլն ՀՀ դրամի չափով, քանի որ համաձայն «Հանրային ծառայությունների կարգավորման պարտադիր վճարների մասին» օրենքի 2-րդ հոդվածի՝ ՀՀ հանրային ծառայությունները կարգավորող հանձնաժողովի օրենքներով սահմանված լիազորությունների իրականացման համար անհրաժեշտ դրամական միջոցները գոյանում են ՀՀ պետական բյուջե վճարվող հանրային ծառայության կարգավորման պարտադիր վճարների հաշվին:
7. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Նախագծի ընդունմամբ այլ իրավական ակտերում փոփոխություններ կատարելու անհրաժեշտություն չկա:

8. Կապը ռազմավարական փաստաթղթերի հետ. 

Կառավարության 2021-2026թթ. ծրագիր, ոլորտային և/կամ/ այլ ռազմավարություններ.

Որոշման նախագիծը կապված չէ ռազմավարական կամ այլ ոլորտային փաստա​թղթերի հետ:

